
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
এই সব শীতের রাতে আমার হৃদয়ে মৃত্যু আসে ; বাইরে হয়তে শিশির ঝরছে, কিংবা পাত, কিংবা প্যাচার গান ; সেও শিশিরের মতে, হলুদ পাতার মতে ।
শহর ও গ্রামের দূর মোহনায় সিংহের হুংকার শোনা যাচ্ছে— সার্কাসের ব্যথিত সিংহের ।
এদিকে কোকিল ডাকছে—পউষের মধ্য রাতে ; কোনো-একদিন বসন্ত আসবে ব’লে ? কোনো-একদিন বসন্ত ছিলো, তারই পিপাসিত প্রচার ? তুমি স্থবির কোকিল নও ? কত কোকিলকে স্থবির হয়ে যেতে দেখেছি,
তারা কিশোর নয়, কিশোরী নয় আর ;
কোকিলের গান ব্যবহৃত হ’য়ে গেছে ।
সিংহ হুংকার ক’রে উঠছে : সার্কাসের ব্যথিত সিংহ, স্থবির সিংহ এক— আফিমের সিংহ—অন্ধ—অন্ধকার ।
চারদিককার আবছায়া-সমুদ্রের ভিতর জীবনকে স্মরণ করতে গিয়ে মৃত মাছের পুচ্ছের শৈবালে, অন্ধকার জলে, কুয়াশার পঞ্জরে হারিয়ে
যায় সব !
সিংহ অরণ্যকে পাবে না আর
পাবে না। আর
পাবে না অার ।
কোকিলের গান বিবর্ণ এঞ্জিনের মতে খ’শে-খ’শে

		 এই পাতা শেষ সম্পাদিত হয়েছে ০৬:৩৩টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

